
				এই পাতাটির মুদ্রণ সংশোধন করা প্রয়োজন। 
SoSR বাংলার পুরনারী বিনোদের মালমাত্তা ক্রোক করিল। আট-চালা-চৌচালা ঘরগুলি বিক্রি হইয়া গেল, এত সাধের যে রঙ্গিল’ ঘরখানি নিজ হাতে তৈরী করিয়াছিল, যাহার শিল্প দেখিতে দূর পল্লী হইতে লোকজন আসিয়া প্ৰশংসা করিয়া যাইত,
তাহা ছাড়িয়া দিতে বিনোদের অসহ্যু কষ্ট হইল, কিন্তু কি করিবে ? এত বড় বাড়ীতে মাত্ৰ একখানি ঘর অবশিষ্ট রহিল।
ক্রমে এই ক্ষুদ্র পরিবারের দুৰ্গতি চরম সীমায় উপস্থিত হইল।
বিনোদ হালের বলদগুলি বিক্রয় করিল এবং দুধওয়ালা গাইগুলিও ছাড়িয়া দিতে বাধ্য হইল।
মলুয়ার দুঃখের শেষ নাই। স্বামী ও শাশুড়ীকে কি খাওয়াইবে, সারাদিন এই চিন্তা করিয়া সে কাহিল হইয়া পড়িল । এমন দিনে বিনোদ তাহাকে কিছু দিনের জন্য বাপের বাড়ীতে পাঠাইতে ইচ্ছা প্ৰকাশ করিল :- “তুমি পাঁচ ভাইএর এক বোন, তোমার বাপের বাড়ীতে কোন অভাব নাই, তোমার গায়ে ফুলের আঘাত কোনদিন পড়ে নাই। সর্বদা ভাল শাড়ী ও অলঙ্কার পরিয়াছ, তুমি এখানে এত দুঃখ সহিয়া কিরূপে থাকিবে ?
তোমার পিতামাতা ও ভাইএরা আছেন—তারা কত আদরে তোমাকে সেখানে রাখিবেন।”
মলুয়া গদগদ কণ্ঠে বলিল :-
“ঘরে থাকি বনে থাকি গাছের তলায় । তুমি বিনা মলুয়ার নাহিক উপায় ॥ রাজার হালে থাকি যদি আমার বাপের বাড়ী । মলুয়া নহে তো সেই সুখের আশারি* ॥ শাক ভাত খাই যদি গাছ তলায় থাকি । দিনের শেষে তোমার মুখ দেখিলেই সুখী ॥”
মলুয়া কিছুতেই বাপের বাড়ী গেল না, সে বলিল “আমার মায়ের পাঁচ ছেলে আছে! কিন্তু আমার শাশুড়ীর দেখিবার শুনিবার কে আছে ? র্তাহাকে একাকী ফেলিয়া আমি কিরূপে যাইব ? তিনি বৃদ্ধ ও অশক্ত


	खांeांत्रि = ४ड]ांगी ।

